КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ

«Коми Республикаса канму ӧтувъя предприятиеясса юрнуӧдысьяскӧд уджалан сёрнитчӧмъяс кырымалӧм йылысь положение вынсьӧдӧм йылысь» Коми Республикаса Веськӧдлан котырлӧн 2002 во ӧшым тӧлысь 31 лунся 218 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:

1. Пыртны «Коми Республикаса канму ӧтувъя предприятиеясса юрнуӧдысьяскӧд уджалан сёрнитчӧмъяс кырымалӧм йылысь положение вынсьӧдӧм йылысь» Коми Республикаса Веськӧдлан котырлӧн 2002 во ӧшым тӧлысь 31 лунся 218 №-а шуӧмӧ вежсьӧмъяс  содтӧд серти.

2. Тайӧ шуӧмыс вынсялӧ сійӧс примитан лунсянь.
Коми Республикаса Юралысьӧс 

Медводдза вежысь                                                            

 А. Чернов     

Сыктывкар

2013 вося йирым тӧлысь 8 лун
387 №   

Коми Республикаса Веськӧдлан котырлӧн

2013 во йирым тӧлысь 8 лунся 387 №-а шуӧм дорӧ 
СОДТӦД

«Коми Республикаса канму ӧтувъя предприятиеясса юрнуӧдысьяскӧд уджалан сёрнитчӧмъяс кырымалӧм йылысь положение вынсьӧдӧм йылысь» 

Коми Республикаса Веськӧдлан котырлӧн 2002 во ӧшым тӧлысь 31 лунся 218 №-а шуӧмӧ пыртӧм
ВЕЖСЬÖМЪЯС

«Коми Республикаса канму ӧтувъя предприятиеясса юрнуӧдысьяскӧд уджалан сёрнитчӧмъяс кырымалӧм йылысь положение вынсьӧдӧм йылысь» Коми Республикаса Веськӧдлан котырлӧн 2002 во ӧшым тӧлысь 31 лунся 218 №-а шуӧмын:
1)  Коми Республикаса канму ӧтувъя предприятиеясса юрнуӧдысьяскӧд уджалан сёрнитчӧмъяс кырымалӧм йылысь положениеын, мый вынсьӧдӧма шуӧмӧн (1 №-а содтӧд):

а) 7 пунктса медводдза абзацӧ “Коми Республикаса эмбур агентствоӧ” кывъяс бӧрын содтыны “предприятие” кыв;
б) 8 пунктын:

мӧд абзац киритны;

коймӧд абзацын “вермӧ индыны предприятиеса юрнуӧдысьлы чина оклад дорӧ 50 прӧчента сьӧм содтӧд” кывъяс вежны “индӧ предприятиеса юрнуӧдысьлы чина оклад дорӧ быдтӧлысся сьӧм содтӧд, кодлысь ыдждасӧ урчитсьӧ сёрнитчӧмӧн” кывъясӧн;

в) 9 пунктса медводдза абзацын “вермас мынтыссьыны” кывъяс вежны “мынтыссьӧ” кывйӧн, “(либӧ)” кыв киритны;

г) 10 пунктса медводдза абзацын “вермӧ ошкыссьыны сьӧмӧн” кывъяс вежны “ошкыссьӧ сьӧмӧн” кывъясӧн, “(либӧ)” кыв киритны;

д) 11 пункт киритны;

2) Коми Республикаса канму ӧтувъя предприятиеса юрнуӧдыськӧд ылӧсса уджалан сёрнитчӧмын, мый вынсьӧдӧма шуӧмӧн (2-а содтӧд):

5 юкӧд гижны тадзи:
“5 юкӧд. Предприятиеса Юрнуӧдысьлы уджысь мынтысьӧм, 

кокньӧдъяс, компенсацияяс да социальнӧй гарантияяс

5.1.Предприятиеса Юрнуӧдысьлы уджысь мынтыссьӧ предприятие тшӧт весьтӧ.

5.2. Юрнуӧдысьлӧн удждоныс артмӧ чина окладысь да тайӧ уджалан сёрнитчӧм серти урчитӧм компенсация да ышӧдана сяма сьӧм мынтӧмъясысь.

5.3.  Предприятиеса Юрнуӧдысьлы индыссьӧ чина оклад тӧлысьнас ____ шайт мында.

5.4. Предприятиеса Юрнуӧдысьлы индыссьӧ чина оклад дорӧ чина окладысь________ прӧчент мында быдтӧлысся сьӧм содтӧд.
5.5. Чина оклад дорӧ быдтӧлысся сьӧм содтӧд мынтыссьӧ сэк, кор предприятиеса уджын пӧртсьӧны олӧмӧ бӧртасъяс, кодъяс лӧсялӧны урчитан пӧрадок серти Коми Республикаса эмбур агентствоӧн сьӧм овмӧс да овмӧс нуӧдан уджын вынсьӧдӧм планлы, кор Коми Республикаса эмбур агентствокӧд сӧгласуйтӧм серти пӧртсьӧны олӧмӧ  предприятиелӧн бур экономическӧй удж петкӧдлысь лыдпасъяс, Коми Республикаса эмбур агентство инпасӧ торъя тӧлысьысь сьӧм овмӧс да овмӧс нуӧдан уджлысь план збыльмӧдӧм йылысь отчёт сетӧм бӧрын.

5.6. Предприятиеса Юрнуӧдысь предприятиелӧн сьӧм овмӧс да овмӧс нуӧдан уджын бӧртасъяс серти быд квартал да вося кывкӧртӧдъяс серти предприятиелӧн вӧдитчӧмӧ кольӧм чуктӧс тшӧт весьтӧ ошкыссьӧ сьӧмӧн татшӧм петкӧдлан лыдпасъясысь:
Коми Республикаса эмбур агентствоӧн предприятиеса сьӧм овмӧс да овмӧс нуӧдан уджлысь вынсьӧдӧм план, предприятиелысь бур экономическӧй удж петкӧдлысь лыдпасъяс олӧмӧ пӧртӧмысь;

став сикас сьӧмкудъясӧ, небюджетнӧй канму фондъясӧ мынтысьӧмъяс кузя ас кадӧ да тырвыйӧ рӧштшӧтъясысь;

овмӧс нуӧдан инӧд серти предприятиелы сетӧм эмбур видзӧмысь чуктӧс юкӧн  Коми Республикаса республиканскӧй сьӧмкудйӧ вуджӧдӧмысь;

абу кӧ предприятиеса уджалысьяслы удждон мынтӧм кузя уджйӧзыс.

Быдкварталса сьӧмӧн ошкӧм оз вермы лоны квайт тӧлысся окладысь унджык.
Вося итог серти сьӧмӧн ошкӧмыс сетсьӧ предприятиеса Юрнуӧдысьлы сэк, кор сійӧ уджалӧ тыр календарнӧй во да оз вермы лоны куим тӧлысся окладысь унджык.

Ставнас сьӧмӧн ошкан ыдждаыс оз вермы лоны вонас ӧкмыс тӧлысся окладысь унджык.

Сьӧмӧн ошкӧм ыджда вылӧ оз артавсьыны мукӧд сикас сьӧм мынтӧм да сьӧм содтӧд, удждон дорӧ районнӧй коэффициент да прӧчентнӧй сьӧм мынтӧм кындзи, мый индӧма Ылі Войвыв районъяслы да накӧд ӧткодялӧм местаяслы.

5.7. Предприятиеса Юрнуӧдысьлы сьӧмӧн ошкӧмыс сетсьӧ Коми Республикаса эмбур агентствокӧд сӧгласуйтӧм серти Коми Республикаса эмбур агентство инпасӧ торъя кварталысь да воысь сьӧм овмӧс да овмӧс нуӧдан уджлысь план збыльмӧдӧм йылысь отчёт сетӧм бӧрын.

5.8. Предприятиелӧн сьӧм овмӧс да овмӧс нуӧдан уджса бӧртасъяс серти сьӧмӧн оз ошкыссьы сэк:
кор предприятиелӧн либӧ сылӧн тэчаса юкӧдувлӧн производственнӧй уджсӧ сувтӧдӧма та вылӧ уполномочитӧм канму органӧн удж видзӧм йылысь оланпастэчас, экология видзӧм, сӧстӧмлун дӧзьӧритан да вуджан висьӧмысь видзан нормаяс торкӧм вӧсна – предприятиелысь (тэчаса юкӧдувлысь) удж дугӧдлан кадколаст вылӧ;

кор предприятиеса Юрнуӧдысь эз ас кадӧ мынты предприятиеса уджалысьяслы оланпастэчасӧн да (либӧ) коллективнӧй сёрнитчӧмӧн индӧм удждон, премияяс, пособиеяс, сьӧм содтӧдъяс, компенсацияяс да с.в. – тайӧ мынтысьӧмъяс кузя уджйӧз дырйи.

5.9. Предприятиеса Юрнуӧдысьлы удждон сетьсӧ удждон дорӧ районнӧй коэффициент да прӧчентнӧй сьӧм арталӧмӧн Россия Федерацияса удж кодекслӧн 315-317 статьяяс серти.

5.10. Предприятиеса Юрнуӧдысьлы индыссьӧ быдвося _______календарнӧй луна мынтана отпуск. Содтӧд отпуск сетсьӧ оланпастэчас серти да предприятиеса коллективнӧй сёрнитчӧм серти.

5.11. Отпуск дорӧ материальнӧй отсӧг индыссьӧ ______________шайт да сетсьӧ предприятиеса коллективнӧй сёрнитчӧм серти.

5.12. Предприятиеса Юрнуӧдысь веськалӧ став сикас канму быть страхуйтӧм улӧ, а сідзжӧ сылӧн эм инӧд мукӧд социальнӧй гарантия да кокньӧд вылӧ оланпастэчас серти да предприятиеяса коллективнӧй сёрнитчӧм серти.».
Л.П. Христофорова - 5182 пас

